
Allannguutissartut siunnersuut 

 

uunga 

 

Siunnersuut uunga: Siusinaartumik pensionisiat pillugit inatsisartut inatsisaata 

allangortinneqarneranik inatsisartut inatsisissaattut nr. xx ulloq xx.xx 2016-

imeersussatut siunnersuut 

 

 

Naalakkersuisunit aappassaaneerneqarnissaanut saqqummiunneqartoq. 

 

Inatsisissatut siunnersuutip qulequtaanut 

 

1. Inatsisissatut siunnersuutip qulequtaa ima oqaasertaqassaaq: 

”Siunnersuut uunga: Siusinaartumik pensionisiat pillugit Inatsisartut inatsisaata 

allanngortinneqarneranik Inatsisartut inatsisaat nr. xx, ulloq xx.xx 2016-imeersoq 

(Inatsisip kalaallisut oqaasertaani § 31-mik iluarsiineq)” 

 

§ 2-mut 

 

2. § 2, imm. 2, ima oqaasertalerneqassaaq: 

” Imm. 2.  Piffissami ulloq 1. juli 2016-imiit Inatsisartut inatsisaata matuma 

atuutilersinneqarnerata tungaanut siusinaartumik pensionisiaqalernissamik qinnuteqarnermi, 

siusinaartumik pensionisiaqalernissamik pisinnaatitaaffeqalerneq pissaaq, qinnuteqarnermiit 

piumasaqaatillu naammassineqarnerannit qaammatip tulliata aallaqqaataanit.” 

 

 

Allannguutissatut siunnersuummut nassuiaatit 

 

Nalinginnaasumik nassuiaatit 

 

Inatsisissatut siunnersuutip kalaallisut qallunaatullu allassimanerini naapertuutinngitsoqartoq 

paasinarsimmat allannguutissatut siunnersuut suliarineqarpoq.  

 

Allannguutissatut siunnersuutip siunertaraa kalaallisut qallunaatullu allassimasut 

naapertuutilersinneqarnissaat. 

 

Allannguutissatut siunnersuutip qallunaatut allassimanerinik allannguissanngilaq. 

 

 

Allannguutissatut siunnersuummi aalajangersakkanut ataasiakkaanut nassuiaatit 

 

Nr. 1-imut 

 



 

2 
 

Allannguutissatut siunnersuutip kalaallisut qulequtaanik allannguissaaq.  

 

Nr. 2-mut 

 

Allannguutissatut siunnersuutip inatsisissatut siunnersuutip § 2, imm. 2-ip kalaallisut 

allassimaneranik allannguissaaq.  

 

 


